
				এই পাতাটির মুদ্রণ সংশোধন করা প্রয়োজন। 
কৰ্ণপ্ৰয়াগপথে Գ Տ
জুতো তৈয়েরী কোর্তে লাগলো,-সেই সুন্দরীর ফুলের মত সুন্দর সুকোমল হাতে কঠিন চামড়া নাড়াচাড়া বড়ই অমানান দেখাচ্ছিল ।
শীঘ্রই জুতো তৈয়েরী হোয়ে গেল ;—জুতো তো ভারি ; পায়ের সমান কোরে কাটা এক এক খান মোট চামড়া, তার উপর পায়ের এপােশ ওপাশ দিয়ে বঁধিবার জন্যে গোটাকত চামড়ার ফিতে। জুতো তৈয়েরী হোলে, মেয়েটি তা হাতৃে কোরে আমার আগে আগে ধরমশালা। পৰ্য্যন্ত পয়সা নিতে এলো ; মনে হোলো, যেন কোন বনদেবী ছিল কোরে এই নিৰ্জন পার্বত্য প্রদেশে আমার পথ প্ৰদশিকা হোলেন ।
আজ রাত্রে সঙ্গের লোকটার অবস্থা অনেক ভাল। প্ৰত্যুষে রুদ্র প্রয়াগ
ত্যাগ কোরবে-এই রকম স্থির করা গেল ।
seeisa-tetet
২০ এ মে, বুধবার। আজি খুব সক'লে রুদ্র প্রয়াগ ছেড়ে ধীরে ধীরে অগ্রসর হোতে লগ লুম। আমরা যে কয়জন এক সঙ্গে যাচ্ছি, এক বৈদান্তিক বাদে তাদের আর সকলেরই শরীর অসুস্থ ; স্বামীজি ও ভূতাটি অত্যন্ত কাতর ; আমার শরীরও বড় ভাল ছিল না, কিন্তু সে ভাব গোপন কোরে বিশেষ স্ফৰ্ত্তির সঙ্গে চলতে লাগলাম। আমার একটা অভ্যাস আছে, কোন স্থানে যেতে হোলে গন্তব্য জায়গায় পৌছবার পূর্বে আমি কিছুতেই পথের মধ্যে বিশ্রাম করি নে ; একবার বিশ্রাম কোবুতে বোসলে আমি বড় অবসন্ন হোয়ে পড়ি, আর পথ চলা হয় না ; এই জন্যে আমি সৰ্ব্বদাই সঙ্গীদের আগে আগে চলতুমি । কখন কখন আমার সঙ্গীগণ আমার অনেক পিছনে পোড়ে থাকতেন। আজ শরীর খুব দুর্বল থাকলেও

